
GOUVÈNÈ CUOMO ANONSE DEZYÈM TOU MOUN KI GENYEN TIRAJ 
MOTIVASYON 'PRAN YON VAKSEN POU BATI AVNI OU'  

  
Gayan yo pral resevwa bous detid konplè pou yon kolèj oswa inivèsite CUNY la 

oswa CUNY  
  

Tout moun 12 a 17 tan ki vaksinen nan Eta New York kalifye pou tiraj la; Twa tiraj 
anplis nan semèn k ap vini yo  

  
Enskri pou tiraj k ap vini yo Isit la  

  
Gouvènè Andrew M. Cuomo te anonse jodi a dezyèm tou moun ki genyen tiraj 
motivasyon "Pran yon vaksen pou bati avni ou (Get A Shot to Make Your Future)' pou 
yon bousdetid konplè nan lekòl SUNY oswa CUNY. Gayan yo resevwa yon bousdetid 
konplè nan nenpòt kolèj piblik oswa inivèsite, New York ki genyen ladan ekolaj, lojman 
ak pansyon. Eta New York ap administre tiraj osò a epi chwazi 10 ganyan nan yon 
semèn pandan senk semèn. Gen twa tiraj ki rete apre semèn sa. Depi yon moun 12 a 
17 tan te pran premye dòz vaksen COVID-19 la, yon paran oswa responsab legal ka 
enskri yo pou tiraj k ap vini yo isit la. Yo pral itilize fon sansibilizasyon ak sekou Federal 
pou COVID-19 pou kouvri depans pwogram ankourajman vaksinasyon sa a.  
  

'Kle pou rekiperasyon, renesans, ak revitalizasyon New York, se pou kantite Nouyòkè ki 
kalifye vaksinen nan fason ki pi rapid posib," Gouvènè Cuomo te deklare. "N ap travay 
di epi nou kreyatif pou bay piki nan bra yo, epi n ap sible efò nou yo vè gwoup moun ki 
gen pousantaj vaksinasyon ki pi ba yo, espesyalman jèn adilt 12-17 tan, ki gen to 
vaksinasyon ki pi ba pase nenpòt gwoup laj nan eta a. Opòtinite yon sèl fwa nan yon vi 
nou an pou genyen yon pakou gratis nan nenpòt fakilte oswa inivèsite nan eta a, pou 
yon valè 100,000 dola apeprè, se prèv ke vaksen an p ap sèlman mete w plis an 
sekirite—li ta ka bati avni w tou. Felisitasyon a 10 moun ki genyen ke yo te anonse jodi 
a, epi bòn chans ak timoun ak paran ki pa ka tann tiraj semèn pwochèn lan."  

  
Ganyan dezyèm tou yo se:  
  

• Ella Campbell, Erie County, NY  
• Emily Ghim, Queens, NY  
• Jayce Leclere, Westchester County, NY  
• Reed Livoti, Westchester County, NY  
• Natalia Low, Suffolk County, NY  

• Liam Murphy, New York, NY  
• Carrie Ng, Brooklyn, NY  
• Jack Szydlo, Monroe County, NY  
• Jasmine Thalon, Nassau County, NY  
• Isabella Wolcott, Steuben County, NY  

  

Prezidan Inivèsite SUNY an, Jim Malatras, te deklare, "Lè nou ensite jèn moun ki 
ezite yo pou vaksinen, sa ap ede nou retounen nan plis nòmalite—epi nan nivo sa, nou 
tout genyen. Felisitasyon pou benefisyè boustedid jodi a yo ak fiti etidyan fakilte SUNY 
yo. Yo pral resevwa yon edikasyon klas mondyal k ap mete yo sou wout pwosperite."  
  
Prezidan Kòporasyon Sèvis Ansèyman Siperyè Eta New York la, Dr. Guillermo 
Linares, te deklare, "Felisitasyon ak gayan semèn sa yo nan tiraj motivasyon pou 
Bousdetid 'Pran yon Vaksen pou Bati Avni ou'! Sa pasyonan pou wè ogamantasyon 
kantite jèn Nouyòkè ki ankouraje pou vaksinen pou yon chans pou ale nan fakilte gratis 
epi sa pasyonan menm jan pou wè antouzyas moun ki genyen yo ke yo anonse chak 
semèn. Ogmantasyon kantite jèn moun ki vaksinen ap diminye risk pou tout moun epi 
pèmèt adolesan yo retounen nan aktivite nòmal yo nan tout sekirite, alè pou sezon ete 
a."  
  

Gayan premye tou yo ki soti nan Konte Albany, Bronx, Clinton, Monroe, Nassau, 
Onondaga, Ontario, Queens ak Westchester.  
  
Depatman Sante (Department of Health, DOH) Eta New York ak Kòporasyon Sèvis 
Ansèyman Siperyè (Higher Education Services Corporation) Eta New York te verifye 
estati vaksinasyon gayan yo.  
  
Gayan yo ap resevwa jiska kat ane etid premye sik tan plen ki enkli eleman sa yo:  
  

• Frè Ansèyman yo: Yon kantite lajan ki egal ak ekolaj nan tarif ekolaj eta a nan 
State oswa City University of New York  

• Depans ki Pa Pou Frè Ansèyman yo: Chanm ak lokasyon ak sibvansyon pou frè, 
liv, materyèl ak pou transpò jiska kantite depans an mwayèn nan inivèsite SUNY 
oswa CUNY yo.  

  
Gen plis enfòmasyon sou kote pou resevwa vaksen COVID-19 la, oswa pou pwograme 
yon randevou, ki disponib isit la.  

Lòt nouvèl disponib sou sit www.governor.ny.gov 

